PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 25/08/2026

Har President,

Sou wéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un d’Ministere fir Gesondheet & Famill, Solidaritéit an Integratioun
weiderzeleeden.

D'Assurance dépendance ass zénter 1999 e Pilier vun eiser Sozialversécherung. D'Zuel vun den
ofhadngege Persoune wiisst kontinuéierlech, de Personalmangel am Secteur ass strukturell, an d'K&schte
fir d'Betraffe klammen. Trotzdeem huet weder d'Chamber nach d'Effentlechkeet eng verglaichbar
Iwwersiicht doriwwer, wéi et de Leit an eisen CIPA a Fleegeheemer effektiv geet.

An deem Zesummenhang wéilt ech de Ministeren dés Froe stellen:

1.

WEéi vill Persoune liewen aktuell an engem établissement d'aides et de soins a séjour continu, a wéi
vill ginn doheem versuergt? Wéi huet sech dést Verhaltnis zénter 2015 entwéckelt an eng wéi eng
Prognos huet d'Regierung bis 20407

. Wéi laang ass d'duerchschnéttlech a mediane Waardezait op eng Plaz an engem CIPA respektiv an

enger Fleegeariichtung, a wéi vill Persoune stinn aktuell op enger Waardeléscht?

. Wéi grouss ass den effektive Personalschléssel an den Ariichtungen, ausgedréckt a Fleegestonne

pro Resident an Dag an no Dependenzgrad? Wéi grouss sinn d'Ennerscheeder téschent den
Ariichtungen?

WEéi setzt sech d'Personal zesummen no Qualifikatioun, a wéi héich sinn Turnover, Krankestand,
Zuel vun den onbesate Posten an d'Recours-Quoten op Interim?

. WEéi vill Kontrollen huet de Ministéere am Kader vun der ASFT-Gesetzgebung an de leschte fénnef
Joer duerchgefouert, wéi vill Bemangelunge goufe festgestallt a wéi vill Sanktioune goufen




10.

11.

12.

13.

ausgeschwat respektiv Agrementen zréckgezunn?

. Existéiert e systematescht Melderegister fir Virfall an den Ariichtungen (Stierz, Verletzungen,

Vernoléissegung, kierperlech oder psychesch Gewalt géigeniwwer Residenten)? Wa jo, wéi vill Fall
ginn et pro Joer? Wa net, firwat net a wéi soll dann iwwerhaapt Mésshandlung erkannt ginn?

. Wéi héich sinn d'Recoursquote op fraiheetsbeschrankend Moossnamen (contention, mechanesch

oder chemesch) an d'Verschreiwung vu Psychopharmaka an den Ariichtungen, a ginn dés Zuelen
iwwerhaapt zentral erhuewen?

. De Grondsaz "Reha virun der Fleeg" steet zénter Aféierung vun der Assurance dépendance am

Raum. Wéi vill Stonnen Aktivéierung, Kinesitherapie, Ergotherapie a psychosozial Betreiung ginn
effektiv pro Resident pro Woch geleescht, a wéi huet sech dat entwéckelt?

. Wéi héich ass de méttlere prix de pension, dee vun de Residenten a Charge bleift, wéi huet en sech

zénter 2015 entwéckelt, a wéi vill Persoune brauchen de Complement "accueil gérontologique" vum
Fonds national de solidarité?

WEéi vill aidants informels sinn aktuell erkannt, opgeschlésselt no Alter, Geschlecht a Beruffsstatut?
WEéi vill vun hinnen hunn hir Aarbechtszait reduzéiert oder hir Beruffsaktivitéit opginn, a wéi gétt hir
Renteschutz konkret garantéiert?

Gouf d'Belaaschtung vun den aidants informels (Gesondheet, Isolatioun, finanziell Situatioun) zu
Létzebuerg jeemools systematesch énnersicht? Wann net, ass d'Regierung bereet, sou eng Etude
an Optrag ze ginn?

Wéi bewdert d'Regierung d'Aféierung vun engem Familljefleegegeld oder vun engem méi robuste
Fleegecongé, esou wéi et an eisen Nopeschlanner diskutéiert gétt?

Firwat gétt et zu Létzebuerg keng éffentlech zouganglech, verglaichbar Qualitéitsinformatioun pro
Ariichtung, esou wéi se an anere Lanner existéiert, an ass d'Regierung bereet, sou en
Transparenzsystem anzeféieren?

Mat déiwem Respekt,

